
II.





GADIS! GADIS!! GADIS!!!






Dalem tahon 2424 di tepi djalan dari Kampoeng
Baroe jang berhampiran dengen tikoengan ka
Djembatan Doewa, ada terdiri satoe roemah, dikiteri oleh kebon jang boleh terbilang ada besar djoega. Di natarannja jang depan ada toemboe satoe poehoen asam jang besar, di kebonnja bagian blakang ada banjak pot kembang jang diatoer berbaris.

Diliat dari djalan besar, roemah itoe kaliatannja ada sederhana sadja, tapi oleh orang-orang jang mendjadi toewan di sitoe, tempat kadiaman itoe ada diagoengken dengen seboetan Sorga-doenia.

Perkarangannja ada dikoeroeng dengen pager hidoep dari poehoen toelang-toelang.

Sasoeatoe orang jang pernah liwat di itoe djalanan dan dapet liat kaädahannja roemah itoe dengen kebonnja, nistjaja sampe saoemoer hidoep ia tida nanti bisa meloepahken lagi pada romannja itoe tempat kadiaman, kerna pada pertama kali memandang sadja, roepanja itoe poehoen toelang-toelang misti lantas menantjep di pikirannja dan meninggalken satoe peringetan jang seram.

Ampat kamar ada tersediah di itoe roemah. Pada 13 Phegwee di waktoe lohor, satoe antara kamar-kamar jang pernahnja di sabelah Wetan ada ter-

